
GOUVÈNÈ CUOMO ASISTE PREMYE REYINYON REKONSTRIKSYON NY RISING COMMUNITY NAN VIL JAY 

 

Vil jay ak Keene Kalifye pou Resevwa $3 Milyon yo Chak pou Kreye Plan Retablisman ak 

Rekonstriksyon Kominote a Konsevwa Limenm epi kap Dire Pandan Lontan 

 

Gouvènè Andrew M. Cuomo te asiste jodi a premye reyinyon Komite Planifikasyon Rekonstriksyon New 

York Rising Community an pou Vil Jay ak Keene, kote espè nan planifikasyon, otorite nan kominote a, ak 

rezidan te chita ansanm pou lanse pwosesis rekonstriksyon alontèm lan apre pasaj gwo siklòn yo pandan 

de dènye ane yo. Rankont lan te fèt nan Jay Town Hall la jodi a.  

 

New York Rising Community Reconstruction Program lan – Gouvènè a te lanse nan kòmansman ane a 

eki te jwenn finansman federal - konsevwa pou l ranfòse kominote ki te soufri gwo domaj nan siklòn 

lotre jou yo pou yo ka kreye ak enplemante strateji ki vize kominote lokal la ak pou yo ka rekonstwi epi 

pi byen prepare pou move tan ki gen pou vini ankò yo. Vil Jay ak Keene kalifye pou resevwa jiska $3 

milyon yo chak pou ede prepare yon plan konplè pou gide retablisman yo ak rekonstriksyon yo alontèm.  

 

“New York Rising Community Reconstruction Program ranfòse kominote atravè eta a ki te pran gwo frap 

nan move tan  pandan ane ki sot pase pou yo chita ansanm epi rekonstwi pi solid nan yon mannyè pi 

entelijan,” te deklare Gouvènè Cuomo. “Pwogram sa makonnen yon metòd sot anba rive anwo ki itilize 

espètiz lokal ak èd onivo eta a, pou pèmèt kominote devlope pwòp plan yo pou repare enfrastrikti 

enpòtan anpil epi ranfòse sèvis esansyèl.. Rezilta final la nan avantaj avni tout eta a - kominote ki pa 

sèlman rekonstwi, men rekonstwi pou yo pi rezistan epi pare pou nenpòt siklòn fiti.” 

 

Komite Planifikasyon Rekonstriksyon New York Rising Community yo sitiye nan 102 kominote atravè eta 

a epi gen ladann lidè kominote yo, espè, ak otorite ki rantre bezwen spesyal kominote yo nan strateji 

redevlopman yo. Kominote yo gen uit mwa pou yo prepare epi prezante plan yo. Kantite lajan 

sibvansyon yo ap baze sou nivo domaj FEMA evalye ak sou aplikasyon pou nouvo enfrastrikti ak lòt 

diminisyon, epitou y ap bay yo lè plan kominote a fini ak lè yo soumèt li ba Eta a pou apwobasyon. 

Kominote yo ap kalifye pou separe plis pase $500 milyon dola finansman yo mete disponib nan 

afektasyon siplemantè federal Gouvènè Cuomo te travay avèk Kongrè a pou jwenn byen bonè ane sa a. 

Eta a pral bay tou pou pi piti $250 milyon dola kap soti nan Pwogram Sibvansyon Eta a pou Diminisyon 

Danje FEMA finanse (HMGP) pou kominote New York Rising yo pou egzekite pwojè kalifye ki nan plan yo. 

Anplis, yon bonis $3 milyon pral bay pou meyè plan nan plizyè kategori, tankou angajman kominotè, 

itilizasyon teknoloji nan planifikasyon, ak meyè kolaborasyon rejyonal.  

 

Komite Planifikasyon pou Vil Jay ak Keene gen manm sa yo:  

 

• Scott McDonald, Ko-prezidan, Mesye McDonald te pran retrèt li lotre jou kòm Direktè Sèvis 

Pwobasyon Konte Essex apre yon karyè 30 lane ak Konte a. Li se yon ansyen manm Sèvis Ponpye 

Benevòl Jay yo epi aktyèl Vis Prezidan ak Trezorye Konsèy Project Team la, yon òganizasyon ki pap fè 

pwofi ki bay sèvis prevansyon kont konsomasyon dwòg pou jenn moun nan Konte Essex. Li abite nan Jay 

depi l fèt.  

• Vinny McClelland, Ko-prezidan: Mesye McClelland te pase pi fò karyè pwofesyonèl li kòm yon 

planifikatè resous, itilizasyon tè ak kominote nan Adirondacks yo ak Alaska. Pou kounye a, li reprezante 

LandVest antanke prensipal koutye imobilye yo nan Adirondacks yo epi li se yon manm ekip konsiltan 

imobilye yo a ki chita nan Boston. Li abite nan Keene depi l fèt. 

• Marcy Neville, Manm Komite a: Madan. Neville se yon rezidan ak yon pwopriyetè biznis nan Keene.  

• Tom Hickey, Manm Komite a: Mesye Hickey se yon rezidan Keene ak yon Twoupè Eta a ki retrete.  

• Tom Both, Manm Komite a: Mesye Both se yon ansyen Sipèvizè Vil Keene. 

• Joe Pete Wilson Jr., Manm Komite a: Mesye Wilson se yon rezidan Keene.  

• Paul Johnson, Manm Komite a: Mesye Johnson se yon rezidan ak pwopriyetè biznis nan ti vilaj Anwo 

Jay a.  

• Chad Garcia, Manm Komite a: Mesye Garcia se yon rezidan nan  ti vilaj Au Sable Forks la nan Vil Jay.  

• Gerald Brow, Manm Komite a: Gerald Brow se yon rezidan Au Sable Forks. 

• Eric Carey, Manm Komite a: Mesye. Carey se yon rezidan Jay. 

• John Michael Mascarenas, Manm Komite a: Mesye Mascarenas se kowòdonatè Essex County 

Community Access.  

• Corrie Miller, Manm Komite a: Corrie Miller se Direktè Egzekitif  Ausable River Association an, yon 

òganizasyon ki pap fè pwofi kap travay pou pwoteje resous sovaj, peyizaj, ak lwazi basen dlo Ausable 

River yo. 

• Jody Trautner Hart, Manm Komite a: Madan Hart se yon rezidan Au Sable Forks. 

